
Хасям lапатан шоши мир ёх верат 
туты департамент па хуl веlпасlаты 
округ комплексан рупитты кусяйт Приу-
ральской района lуhтасты Охсар, Ямбура 
па Харсойм куртат эlты хутъяh моlтас 
хуl веlпасlаты тахайн рупитты ёх, lув 
сирэlан хуl веlпасlаты lуhтасты па lув 
хоттэl хоятlаl пиlан уйтантысат. 

Си уйтантопсайт округ куся Дмитрий 
Артюхов партапса хуват манlат. Мет 
воlаh си веран – хоты хуl веlпасlаты 
манты вер ямашак верты па хуl веl- 
пасlаты ёх кеша маты нётапсайт туh- 
маlты. 

Хуl веlпасlаты ёх пиlан 
уйтантопса 

Приуральской районан манты уйтан-
топсаятан потар манас, хоты хуl маты 
ох тынаl эlатты, муй арат lашкуп па 
муй арат квота там пуш мийман уl, 
хуl веlпасlаты вер шавиты па общинайт 
муйн нётты. Рупитты хоятата тыlась 
сохаптаты охаl эlатты, хопат ураhан 
мосты пормасат па муй арат бензинан 
маты, сит эlты па потартсат. 
Хуl веlты ёх ещаl ясаh версат, хуl 

Хоты хуl веlпасlаты вер 
шавиты па еllы туты

веlпасlаты законат туhмаlты, шоши 
мир ёх ураhан ортам квотайт нох пайтты 
па иса lаваlман тайты. Хоlна си уйтан-
топсайт тумпийн, муй хорпи инсясапсайт 
тайlат, хуl веlты ёх нэпекан ханшсат. 
Яhхам юпийн, инсясапсайт яха акатlайт 
па кашh вер хуват lэсятам потар округ 
кусяя китlа. 
Приуральской район хуl веlпасlаты 

ёх куся ху иси ясаh верас, план тэ-
каптаты порайн, хуl веlпасlаты ёх 
мойlаптаты.

Приуральской район 
хуl веlпасlаты ёх

Хуl веlпасlаты хоятат пиlан уй-
тантыты ёх Приуральской район пеlа 
lуhтасты хуl lэсятты тахаята яhхсат. 
Веlпасlаты панlаl Харсойм эlты Ям-
бура унты па Зелёный Яр хося уllат. 
2024-мет таlан сита 154 хоят рупитас. 
Lув кутэlан 67 хуl веlпасlаты ёх. 
«Ин, ущ тыlась ветхосьяhмет хатl 

унты ар пелак тахайн хуl веlпасlаты 
ант рахаl. Нови хуl Ас хуват нохlы 
манты ураhан. Си тахаятан ар пелак 
питы хуl мосятlа. Сишан хуl веlты 
хоятат ясаh версат, там порайн хуl 
мосятты пормасатан питы хуl мосятты. 
Си порайн аршак нови хуl питаl», – 
ЯНАО агропромышленной департамент 
куся ху Андрей Рубашин ястас. 

Lорвош районан оlаh 
мосятам хуlат

Там lапатан кусяйт Lорвош районан 
рупитlат. Оlhа Унтсыlкурт па Панзи 

пана хойlысат. Хуl веlпасlаты хоятат 
пиlан потартсат. Каматса хатl сыс Кар-
вошан, Машпанан, Шишинги па Горка 
вошан веlпасlаты ёх пиlан уйтантысат. 
Си юпийн Овкурт па Мужи вош пеlа 
манlат. 
Кашh тахайн lэрапсат, муй хорпи 

нётапсайт мосмитlат, муй сирн хуl 
веlпасlаты вер шавиты па еllы туты. 
Lуh веlпасlаты порая нийlъяh ёх хуl 
веlпасlаты панlаlа мантсат. Lапатхосьяh 
lашкуп хуl мосятты тахаята туса. АО 
«Горковской рыбозавод» потlтаты тахая 
кат тонна хуl масат. 

Хуl веlпасlаты ёх уlапса 
ямашак верlэв

Таl веlпасlаты пора сыс округеван 
ветъяh пеlа хуlам хуl мосятты таха 
930 тонна хуl масат. Округев хуват сот 
моlтас хуl веlпасlаты па хуlамхосьяh 
хуl lэсятты тахаятан кат сёрас шоши 
мир ёх рупитаl.
«Симась уйтантопсайт альlат, муй хуl-

вой веlпасlаты хоятата мосаl. Хасям 
таlан тасян яhхты ветсот хоят пиlан уй-
тантопсайт верман усат. Сит эlты ныlа: 
вуlы маты охlаl айшукие эlатсайт, 
хува ювам нётапса верат яlпитсайт, тась 
хотан уlты няврэмат кеша яlап нётап-
сайт lэсятсайт. Яха уйтантыман хуl 
веlпасlаты ёх па lув хоттэl хоятlаl 
уlапса ямашак верlэв», – шоши мир ёх 
верат туты департамент куся нэ Ульяна 
Каленюк ясаh верас. 

Альбина Тырлина ханшам потар 

Округеван «Защитники Отече-
ства» фонд кат таl рупитты сыс 
СВО хося уlты ёх па lув хоттэl 
хоятlаl эlты lапатхосьяh сёрс 
инсясапса ёхтас. Ар пелак инся-
сапсайт па нётапсайт lэрапсайт. 
Кашh вер пиlан атэl рупата 
манаl. 

Си рупата округев хуват 
хольмаh пеlа нийl социаль-
ной координатор туl: па ру-
пата пеlа утаlтыты китlайт, 
утаlтыты, рупата каншты, нё-
тапса ох шитты, нэпекат туhа 
сира lэсятты, яlпа верты, иса 
lув нётlат.
Округеван хон мув кусяйт, 

округ департаментат, леккар 
хотат, закон сирн рупитты ёх 
ияха си нётапса верат туlат. 
СВО хося уlты хоятат па lув 
рутlаl нётман па иса вантман 
тайlайт. Пулhават вош КМНС 
Совет хося lоhам хоятат шоши 
мир ёх СВО хося ушам па 
антома ювам ёх рутlаl пиlан 
уйтантыlат. Муй хорпи нётапса 
па ох нётапса мосаl lэрапlат. 
«Там мосванан ар няврэм тай-

ты хоттэlат пиlан уйтантысув. 
Симась хоятат мет нётапсайн 
мосмитlат. Кашh СВО харан 
уlам хоята нётты мосаl. Туп 

Хут таl хащас хоты округеван 
сэма питам няврэмата «Малы-
шу Ямала» мойlапса lаращат 
маты питсайт. Щи пора эlты 
lаращ lыпия понам мойlапсайт 
ветъяh пормас унты эlатсайт. 
Няlъяh пеlа кат щёрас эlты 
тынаl няlъяh пеlа lапат щёрас 
соlкува унты энмас. 

Няlъяh пеlа ветмет щёрсаh мойlапса маса

«Защитники Отечества» 
фонд кимет таlэl постасат

муh хоятlув, сит эlты ант 
ястаlат, ант инсясlат. Сишан 
муhева си рупата туты мосаl. 
Lув хосяеl яhхты, lэрапты. 
Серасховы ар няврэм тайты 

хоттэl хося яhхсув. Lув асеl 
ушман lуhтасаl, «За отвагу» 
меваl посан юкантман уl. 
Альгамовы-Семёновы хоттэl 
эlты СВО хося няl хоят 

маныlыйс. Елена 
Леонидовна Семёно-
ва ийикеl па похаl 
ДНР муван анто-
ма йисhан. Хоlна 
кат похhаlаl ин 
ляль харан уllаhан. 
Аhкеlа ох шитты 
нэпекат lэсятlув, 
яммаlты верат па 
психологической нё-
тапсайт верты ураhан 
lэрапlув. 
Ин симась хоятат 

пиlан уйтантыман, 
«юш карта» lэсятlув. 
Кашh шоши мир 
ёх хоттэlат вантман 
па тайман ат усат, 

ай вер эlты воlаh нётапса 
унты ат нётсайт. Пулhават во-
шан симась нётапса вер СВО 
хося уlты ёх хоттэlат Совет 
туты питаl», – КМНС Совет 
куся нэ Татьяна Сэротэтто 
ястас. 
Ма нумасlам, ай куртатан па 

симась самаh хоятата актасьты 
мосаl па куртаh лялян уlты 
хоятат рутlаlа нётты. Сита 
lавартшак, муй хорпи нётапса, 
инсясапса, иса района манты 
мосаl. Хой хоп ант тайl, хой 
ох, хой па моlты. Иса вохты, 
туты хоят каншты. Сишан, муй 
хорпи нётапса мосаl, утхотан 
ат инсясlат, ат вохlат. Симась 
хоттэlата уlты тахайlаlан иса 
нётты мосаl.

Альбина Тырлина 
ханшам потар 

Ущ тыlащ оlаhмет хатаlан 
няlъяh пеlа ветмет щёрсаh 
lаращ веlщи сэма питам няв-
рэма маса. Пулhават вошан 
уlты Алисовы хоттэl мохет 
щи мойlапсая ликапсат. Lын 
хут таl яха уllаhан. Вет таl 
lоват Катя эви тайlаhан. Эвиеl 
сэма питам хатlаl кеша шеhк 

lаhхаса пох апщийн 
ат ёхатса. Ас нопат-
ты тыlащ хольмаh 

пеlа нийlмет хатаlан апщиеl 
сэма питас.
Няврэмат емаh хатl постаты 

хатаlан округ кущаев леккар 
хотан Алисовы хоттэlа па 
хоlна катхощъяh аhкия «Малы-
шу Ямала» мойlапса lаращат 
катlаптас. Lаращаl сэма питам 
няврэма маты порайн, тын со-
хаптаты ант мосаl. 
Тамащ мойlапса кашh няв-

рэма маlа, хойтат нэм нэпекаl 

Ямал ЗАГС хотан ханшlтаса. 
Кат тыlащ lоват унты шу-
кащты няврэм энмаlты вуйм 
хоттэlат, няврэмеl ураhан, 
щимащ мойlапсайн па маlайт. 
Кимет няврэм сэма питты по-
райн, электронной сертификат 
ёша маlа. Щи нэпек хуват 
аhкет-ащет няврэмеlа мосты 
пормасат онлайн-lапкаятан 
lутlат. Lоватаlан нийlъяh 
нэмпи пормас эlты мосты сох 
пирыты рахаl.
«Там йисан округеван уlты 

няврэмат, хоттэlат кеша шеhк 
ун рупата верlа. Арсыр нётап-
сайт lэщатман уllат. Няврэмат 
сэма питам оlаh хатlэl эlты 
ун хоята йитэl унты иса эlты 
вантман па нётман тайlайт. 
Няврэмlув самаhа энмаlман, 
еllы уlты уlапсаев па кентат 
манаl», – округ кущаев Дми-
трий Артюхов ястас.

    Зоя Куртямова 
ханшам потар

«Северный характер. Лето» 
касты хара пиlтащиты ораhна 
заявка маты пора пунсса. Ки-
мет этап ущ тыlащ 21-22-мет 
хатlhанна Пулhаватна манта 
питl. Заявка северный характер.
рф сайтна ущ тыlащ 16-мет хатl 
маса мата рахал. 

Тампус Ямал мувна Герой Таlа 
постам таlна йиlап касты хар 
питl. Мет алаh ниl испытание 
пиlтащиты ях лялесты тактиче-
ской разгрузкайна паскан пиlна 
манlэl. Аратэlна ёh ертэп, 
ветъёh командной отжимание 
верlат, носилкайна аlлиман йи 
нэhху туlат. Щи юпина старт 
хоща парта ёхатlат па 
обмундирование такlы 
ертэп манта питlэl.
«Касh «Северный ха-

рактер» этап – щит 
ёраh па рэняh ашкоlа. 
Анта топ физической 
ёр артаlаl, щита ко-
мандной ропата вантlа 
па мала хорпи самlаl 
такат. Ма номастэмна, 
тамащ касты хар юпи-
на пиlтащиты нэhхэт 
номасlаl мет тумтака 
йиlат», – Ямал мув ка-
сты щир пиlна ропытты 
департамент коща Алек-
сандр Кусенко лавас.

Округ lыпи верат туты де-
партамент сайтан айкеl понтса. 
Потрат па lуhтарат ханшты 
хоятат губернатор нэмпи ох 
мойlапса шитты верытlат. 
Нох питам хоятат сот щёрас 
соlкува мойlапса охан, ишак-
ты нэпекатан па кев хоратан 
мойlаlайт. 

Касапсая китты рупатайт няl 
номинация хуват пирыlайт:
– «Художественная и доку-

ментальная проза»;
– «Поэзия»;
– «Краеведение»;
– «Дебют».
Ямал мувев эlты ханшты 

хоятат, анта туп округеван 
па мув сыlатан уlты хоятат, 
там касапсая пиlтащты па 
верытlат.
Заявка нэпекат ущ тыlащ 

оlаhмет хатl эlты унт lор тыlащ 
оlаhмет хатl унты электронной 
почтая dvp@yanao.ru, муй па пись-

майн там адрес хуват: 629008, 
ЯНАО, г. Салехард, проспект 
Молодёжи, д. 9 (Департамент 
внутренней политики) китты 
рахаl. Касапсая китам рупата 
хоща lэр ураhан, хоят lув 
нэмаl па «Литературная пре-
мия» ханшты мосаl. 
Рупатайlаl нох питам хоя-

тат нэмlаl ван хатlап ты- 
lащан, округев емаh хатl 
постаты порайн ястаlайт па 
мойlаптаlайт. 

Зоя Куртямова ханшам потар

Айкеlат

Рупатайт касапсая китаты

«Северный характер. Лето» 
касты хара пиlтащияты

Пулhават нымаlна нёхамтыты 
харна кат категория хуват каста 
питlат: «Профи» – 5,6 киломе-
тра, «Любители» – 2,3 киломе-

тра. Алаh хатl йи ёр понман 
команда щирна каста питlат. 
Кимет хатl личный зачёт. 
«Профи» щира касты коман-

дая алhищ эттытат – сат щёрс 
сытlат, кимет таха – ярсот 
щёрс, холмет – нийlъёh щёрс. 
Личной зачётна ищи охаh 

майlапсы сытlат: алаh таха – 
ветъёh щёрс, кимет – ниlъёh 
щёрс, холмет – хольмаh щёрс.
Касты хар анта топ спортсме-

нат ораhна верlа, мет ай нявре-
миет ораhна «весёлой стартат» 
питlат, вуl пелак нэhхэт ветъёh 
таl эваlт «северная ходьба» 
сосlат. 

Мет алаh экстре-
мальной проект «Се-
верный характер. 
Зима» этап ун кер 
тыlащ 5-6 хатlhанна 
Ноябрьск васна ма-
нас. Холмет этап 
– «Северный харак-
тер. Велодрайв» унт 
lор тыlащ 9-10-мет 
хатlhанна Тарко-
Сале васна питl. 
Холна йи забег Кев-
на манта питl «Се-
верный характер. 

Трейл» – унт lор тыlащ 23-мет 
хатlна Харпна.

Вера Лонгортова хансам потар

Иван Иванович Кондыгин 1914-мет 
таlан тащ хотан сэма питас. Аhкеl-
ащеl пиlан хуl па вой веlман ус. 
Имоlты порайн Lорвоша председатель 
па милица икеhан ёхатсаhан. Lын атом 
айкеl тусhан ляль эlты.  
Щи порайна lувеl хольмаh пеlа хут 

таl ус. Таксар, энамты хоятат мохты 
щи ляля усайт. Кимет хатаlан уна ювам 
ащеl пиlан Обдорск воша мантсаhан. 
Lын турам хота яhхсаhан, пуп ики 
пиlан уйтантысhан, пойкащсаhан. Ки-
мет хатl Lорвоша ёхатсаhан. 

Аlаhсахат куртаh ёхlаl пиlан 
паршаh хопа lэlсайт па Омск нэмпи 
вош унты тусайт. Яhмет хатаlан щи 
воша щи ёхтаптысат. Щиlта па воша 
тусайт па хольмаhкем хатl ляль верат 
щиран утаlтысайт. Унт lор тыlащан 
Иван Иванович па ёхlаl пиlан кар-
ты юш хуват Ленинград вош унты 
тусайт. 
Lув оlаhмет украинской фронтан 

113 стрелковой дивизияйн лялясас. 
Командираl Константин Константино-
вич Рокоссовский ус. Иван Иванович 
Ленинград вошан ям пелак ёшаl шеhк 
мушмаlтса, хуlам тыlащ госпиталян 
ус. Щи юпийн па щи ляль хара китса. 
Оlаhшак порайн полевой кухняйн ру-
питас. Кут хайман кимет пелак ёшаlан 
утlас оратты па лялясты мохиlаl хоща 
манас. 
Иван Иванович кимет украинской 

фронтан ищи лялясас. Камн мувата 
ёхтыlыйс: Литва, Латвия, Эстония, 
Польша. Ар шук вантыlыйс, камн 

Ванты пухар ёх рут

сорма пиllаl пиlан питыlыйс. Энамты 
па таксар хантыlув еllы уlты ураhан 
ляляссат. 
Ащем Ас нопатты тыlащан 1945-мет 

таlан ёхи ёхтас. Арсыр меваl посатан 
мойlаса, щит медаль «Героическая обо-
рона Ленинграда», «Освобождение древ-
ней столицы Литвы Кракова 1944г.», 
«За отвагу 1942г. Ленинград», «Осво-
бождение древней столицы 1944г. Эсто-
нии», «Освобождение древней столицы 
1944г. Латвии Риги», медаль «Осво-
бождение Польши 1944г.», медали «За 
отвагу - Волховский фронт и мужество», 
«Освобождение Берлина». 
Там айкеl манэм потартас эвеl Ксе-

ния Ивановна Конева (Кондыгина). Lув 
ястас: «Муh ащев Ун Ляль верат эlты 
lэваса ант lэраптасэв. Ащем щиты 
потартас: «Эвиет-похиет щи пора – 
шук, lаварт пора. Еllы уlты ураhан 
Тураман таhха шависаюв».
Ун Ляль эlты Роман Прокопьевич 

Ругин щиты ханшас:
 
Ляль етшам хатаlн
Ляльна ма ант усам,
Туп нопсэмн шумlтас,
Хун си айкеl туса,
Хатlэн хутlамтас.
Овс мув ханты курта
Lов шашн ёхтам ху,
Lув па мурна кутна,
Матты пеlhа кутна,
Lапемаса ёхн.
Уlты ун ёх, ай ёх,
Курlэт, ёшlэт, кашаhат, –
Сэмlаl хося амат,
Матты ки патlам Овс ат
Хутlас нови найн.
Вотэм аhкет, икет,
Ёшна тайман нэпек,
Аl туп амтэмисат:
Мосаh, парам икем
Хоlна lыlhа яhхаl.
Ёхтам си хоятэн
Йис мет мойh lухса.
И хот – кимет хота
Мойlатыя вохса.
Пасана lувеlа
Омасса мет ям lэтот.
Мур па lув юпеlна
Шушман таlасыяс,
Матты тась ёх тынсяh,
Хун lув шеhкшак тынаh.
Си ёх катра сирна –
Охlаl lостэмисlаl,

Сишан лялен ирна
Век ант энамтыяс.
Симась емаh хатl
Уlтаl эlты куртан
Ма ат ватсам. Хатман,
Наен амтас нуман.
Рув lув шеhк ар шошмас,
Ариет сойм йиhкат,
Наен lоhты, шома
Век ант lытас иlайн.
Ма ант усам ляльна,
Туп нопсэмн шумlамтас,
Нови тови хатlэн,
Ляль хун сохнамтас.

Ляль номас

Нопсэм хося хасяс манам лялен,
Нэмоlтына нох ант уlэн lувеl.
Юха сэврам нюлам иты, самемн
Мортаh ишна кашеl сита хувlаl.
Сяlта хувlаl хотхар нянь пулатна,
Асем-аhкем пох актаlымаlна.
Хон lыпина каши пеlантапсайн.
Ин там хатl унты кашh хоттэlан 
щи пора эваlт нумlа па нох 
питам хатl кащтаlа.  

Любовь Возелова ханшам потар

Мосаl ястатыя, хоты мет 
оlаhан, Ас нопатты тыlащ 19-
мет па 20-мет хатlатан, кини-
кайт ханшты хоятат Ёмвошн 
усат па щита рупитсат. Юхат 
па, Ас нопатты тыlащ 21-мет 
хатl вуш эlты 23-мет хатl 
вуш унты, кев юшат хуватн 
Ёмвошев эlты автобусатн Урай 
па Междуреченской нэмпи ун 
вошhана, Кондинской район 
мува тутlысайт. Югра мувев 
кущайт тамащ уйтантопса 
нэман версат, lуlан финно-
угорской мир хоятат рут ясhеl, 
литератураеl па lый уlапса 
щирlаl ант ёрэмасат па уlты-
хоlты хорасэl еllы тайсат. 

Финно-угорской мув писателят 
уйтантысат

Щи верат тумпийн, арсыр 
тахайт эlты ияха ёхтам ёх 
хоятат па нэhат кашh мирхо-
тан Воlаh Ляль эlты айкеlат 
тусат па хорамаhа ханшам 
lуhтарат рут па рущ ясhатан 
lуhатсат.
Мет оlаh хатаlн Ёмво-

шевн вошаh хоятат щутща-
ты «Октябрь» нэмпи хотан 
ияха ёхтам финно-угорской 

писателят еlпийн Югра мув 
округ куща lаhкар ху Всеволод 
Кольцов ям вуща ясаh мойh ёх 
еlпийн тус па щиты потартас:
– Ешак ху ёхат па нэhат! 

Муh Югра мувевн шеhк яма па 
вещката ханты па охаль мир 
ясаhhан, литература, lый уlты-
хоlты щирlаl ин тамхатl вушат 
унты ямсыева тайlайт. Муhев 
шеhк ям, нын там хатlатн ияха 
мирхотат lэщатсаты, нын кута-
нан айкеlат версаты, муй щирн 
рут па рущ ясhатн еllы яlап 
киникайт ханштыя па эсаlтыя 
рахаl потартсаты. Ям па умащ 
уйтантопсайт нынана!
Округев куща lаhкар ху 

ясhат юпийн Россия хон пелак 
«Северный форум» таха куща 

Владимир Васильев, Федераль-
ной агентства национальностей 
таха куща Игорь Баринов, Союз 
писателят таха куща Николай 
Иванов па Еремей Айпин – 
Финно-угорской писателят таха 
куща вуща ясhат версат.
Ёмвоша, тамащ воlаh финно-

угорской мир писателят хуlмет 
пуш верам уйтантопсая Россия 
хон пелак арсыр муват эlты 
lуhтарат па умащ потрат хан-
шты хоятат ияха ёхатсат. Lый 
усат: Мордовия, Удмуртия, Ма-
рий Эл, Коми, Карелия, Коми-
Пермяцкой, Ямало-Ненецкой па 
Ханты-Мансийской автономной 
округ – Югра эlты. Щи тум-
пийн, нэпекат ханшты хоятат 
Россия сыр-сыр вошат эlты па 
ёхтыlысат, щит: Москва хон во-
шев эlты, Красноярск, Кемеро-
во, Уфа, Екатеринбург, Великой 
Новгород, Пермь па Тюмень. 
Ар пелак поэтат муй писателят 

Там мосванан, Ас нопатты 
тыlащ 19-мет хатl эlты па 
23-мет хатl унты, Россия 
мув lоватн уlты финно-
угорской писателят хуlмет 
пуш ияха уйтантысат па 

сыр-сыр lыеlа 
мосты мирхотат 

lэщатсат.

финно-угорской мир писателят 
уйтантопсайт манам пораятан 
киникайт lуhатты ёхlаl-нэhlаl 
пиlн видео щирн ияха интернет 
хуват мирхотат lэщатсат. Щи-
канща поэтат, писателят, дра-
матургат, критикат па киникайт 
эсаlты мохет таlаh вет хатl 
сыс сыр-сыр мирхотат версат, 
lый кутэlн айкеlат тусат па 
потартсат, муй щирн там йисан 
яlап щирн нэпекат ханшты па 
эсаlты рахаl. Государственной 
библиотекаев Югры хот ятатан 
арсыр уйтантопсайт, вантапсайт 
па мирхотат кашh хатl туhа 
щира па хорасаhа мантсат. Муh 
хоlна нэмоlты кум ант шитсув 
тухаl тахаята яhхты па айкеlат 
ияха акаттыя. 

(Еllы па уl)

Владимир Енов 
ханшам потар

 З.В. Лонгортова, В.Е. Енов па В.Д. Вакуленко (Тырлина) 
финно-угорской мир писателят уйтантопса порайн Югра мув 

Государственной библиотека хотан. 

    Югра мув куща lаhкар 
ху В.С. Кольцов.

Финно-угорской мир писателят «Силава» нэмпи этнопарк хоща Кондинской район муван.

Амаматщет
Амаматщи-му! Хот lоhаlан 
пирми тахты. Муй щит?

Амаматщи-му! Иl оlаl – 
калащ, нох lойl – пасан. 
Муй щит?

Амаматщи-му! Патлам хот 
щуhан лащ lуйl. Муй щит?

Амаматщи-му! Кев соханты 
оlаhан карты ворш омасаl. 
Муй щит?

Амаматщи-му! Сот ху 
йи осам. Муй щит?

Амаматщи-му! Вет ху йи 
хотан уllат. Муй щит?

Амаматщи-му! Хошапаh 
юх хуват вурты охсар 
навараl. Муй щит?

Амаматщи-му! Сэр унт, мор 
унт кутан вурты охшамаh 
нэ омасаl. Муй щит?

Амаматщи-му! Хот lоhаlан 
нянь пелак. Муй щит?

Амаматщи-му! Йи вуса 
lоhlа, хуlам вус эlты 
ким этlа. Муй щит?

Амаматщи-му! Йиhк иlпийн   
сот сэм. Муй щит?

Амаматщи-му! Няl ху йи 
мил тайlат. Муй щит?

Амаматщи-му! Ащеl антап 
яртаl эlты, похаl турма 
ёхтас. Муй щит?

Имоlтыйн кат ханты ху ухаl верты но-
мас понтсаhан. Йи икеl тус па каркам ус, 
кимет отаl – лэнь.

Унта мантсаhан, кат ухаl арат юх сэварт- 
саhан. Йи ху ухаl юхlаl воllы волька 
воlтсаllы. Кимет ики щиты нуваh, хастэlаh 
юхат эlты ухlаl версаllы.
Икеhhан ухаllына вуlэт кирсатан. Оlаh 

ху хиш пуlыман навраlман манас. Кимет 
ики ухlаl вуlыlаlан щи таllа, щи таllа 
– йи таха эlты еl сухтаты ант верытlэl.
Вуlыlаl кущаеl пеlа аhкармасат па хоят 

тур сыйн потарты питсат: «Хуlанта! Lухсэн 
пеlа ванта, lув ухlаl шеhк яма версаllы, 
юхlаl иса волькат. Муh па хишаh мув вар-
сат  пиlан патан таllув – юрэв ант ёхатаl». 
Щи пора эlты ханты ёх ухаllаl иса яма, 
туса верты питсат.

Щи вер хув порайн ус. Щи 
порайн хуlат мув хуват яhхсат. 
Имоlтыйн йи хуl кашаhа йис. 
Хотаl lыпийн оlаl па эhаlаl. 
Похаl хуlантас, хуlантас па 
хот эlты ким этас – нётапса 
каншты манас. 

Ким этас, вантаl, юх ну-
ван пиращ ворhа ими омасаl. 
Ворhа ищи хуl пох шияlас па 
инщасаl:
– Хуl похие, хоты йисан, 

муйн нопсэн шакаlса?
– Антем кашаhа йис. Ант 

уятlам, муй верты.
Ворhа ястаl:
– Мосаh ма наhен нётlэм? 

Антен муш эlты яммаllэм. 
Омаен увты сый хуlтэнан, 
наh туп хот lыпия аl lоhа. 
Увтаl порайн, мушаl ким 
этты питаl. Моштасэн? 
– Моштасэм щи! – хуl 

похие нюхмас.
Пиращ ворhа хот lыпия 

lоhас. Хот щуhан хуl ими 
оlаl, урайн lаlаl. Сомlаl 
вой эlты аl волиlат. «Вояh, 
ям эпlаh!», – ворhа нумасаl. 
Щаlта инщасаl:
– Муя оllан?
– Кашаhа йисам, – хуlые 

ястаl.
– Lаhхаlайн, ма наhен 

я м м а l l э м ?  –  в о р h а 
инщасаl.
– Хоты сахат?
– Тамиты ! – ворhа 

хуl лэhки нёlаlан такан 
порэмасlы.
Хуlые паlтамас, увты 

питас:

Муя хуlат йиhкан уllат

Йис потар ухаl эlты

– Похие! Наh хота? 
Ворhайн ёхи lэты 
утщиlайм!
Похаl хот lыпия lо- 

hемас па ворhа вош- 
тасlы. Ворhа ликащас, 
ант верытсаllы lув 
хуl пох олмащиты, 
хуl ими ёхи lэты. Ким 
пурlас па lухас нэhlаl 
вохсаllы.
Хуlhан паlтамасhан, 

ханематы таха каншты 
питсаhан. Ворhаятан 
эlты щи ёхатlайhан, 
щи мощатlайhан. Щарс 
сыlа ёхатсаhан. Хуl 
ими похаl пиlан щарс 
сыl хуват хухатlытан 
эlты, йиhка ракатсаhан. 
Хоятат потартlат, щи 
пора эlты хуlат йиhкан 
уlты питсат.

Валентина Рохтымова lэщатсаllы

(Турам па хусат)

(Амп)

(Йиhк посыйl)

(Манщик)

(Хот павартат)

(Lуят пос lыпийн)

(Кур турпа)

(Мурах)

(Тыlащ)

(Мольщаh)

(Хоlап)

(Пасан)

(Тут па пусаh)

Унт хуват и шовар шу-
шас. Имоlтыйн lув манты 
юшаlн мойпар ики щутща-
тыя иl оlмаl. 
Шовар ванашак рахас 

па ин икеl нох курыттыя 
питсаllы: 
– Ики, ики, нох киlа-я, 

нох киlа! Наh ма яhхты 
юшема хоlта иl керапты-
сан па оlтыя lэщатысан!
Ин ики нох щи верlас па 

шоврыеlа щиты ястаl:
– Таха, наh манэма 

муя оlты торас верlан? 
Наh хоты йисан? Щаlта-
ки ёшан тувемаlэм па 
наh эlтаен щиhанща муй 
хащаl?
Шовар па муй? Шеhк 

тарм шоврые ус па ёхlы 
пеlа щиты ястаl:
– Я-а-а, манэм?! Наh 

нумасыlан ох веlменан, 
муй анта? Ма – шовар! Ма 
наh эlтаен юраhшак!
– Муй щирн щит наh 

юраh? Щикем отые: таl 
паlhаlан туп ныlайhан! 
– Я-а-а , щиты нэш: 

таl паl! Манlаман-сары, 
вантlаман: хой юраh? Ма 
оlhа манlам, наh ма юпе-
ман юва па ванта, хоты 
иlта яhхты войт па тохlаh 
войт, манэм шияlаман, иса 
лакки мантыя питlат. 
– Я-а-а, муй щирн? Па 

манlаман ки, манlаман, 

– ин мойпар ики 
ястаl. 
Ин шо в а р  е l 

щ и  н ё х т а с l ы , 
щи манаl. Тыеl 
полщаh ляксаl: 
тохlаh войт нох 
пурlаlат. Тохеl 
полщаh ляксаl: 

иlта яhхты войт 
еllы хухаllат. Охсар 

ими ещаlт йис па ищи 
еl хонтас. Па полщаh 
ляксаl: ворш ики юх тай 
эlты нох щи пурlамтас, 
курк икен па lув юпеlан 
еl пурlас. 
Хув муй ван кут lын 

мантсаhан па иl щи 
lойсаhан.
Щиhанща мойпар икен 

щи ястаl:
– Яна щи наh юраh 

уlтэн. Наhен моштаман, 
кашh вой еl хонтаl!
– Муй хорпи ма юраh, 

ин наh вантсэн! – шоврэн 
ин икеlа нюхмас. Па ишан 
ма хощаем аl ёвартыя!
Щаlта шовар еllы щи 

шушмас. Ин ики па, и ло-
тан lойман па нумасман, 
атэlт щиты щи хащас. 
Ин тамхатl унты юраh 

шовар мув хуват щи яhхаl 
па юр тайты вераlн кашh 
тахайн иса ишканщаl. 

Роман Григорьевич Кельчин 
шуhат катра порайн монщам 

монщаl. 

Владимир Енов посlаh ёх 
потропсайн нэпека нох 

ханшсаllы па lуhатты щира 
lэщатсаllы.

Юраh шовар

Хорат потарlат

Тусаhа эвтам 
пормасат

Кашh порайн ма умасьlыман вантlам 
па хора уllам туса верам пормасат. 
Там мосванан, антом нэман lэсятам 
вантопсайн, хоятат сютсяты тахайн, аl 
шушиlыман, lов эlты нёхрам хорамат 
шияlасам. 

Ханты хоятlув йис пора эlты мосты 
пормасат lув ёшlаlан версат, туп lайм 
па кеши. Там йисан, пормас верты 
ураhан ар хорпи сюhкат уllат, ар 
хорпи верантты харат рупитlат. Хой 
си вер пеlа самаl хошийl, симась 
тахаята яhхты па верантты утаlтыты 
рахаl. 
Округев хуват ар ханты хоят тусаhа 

юх, lов, мувхор па кураh вой оhат 
эlты пормасат эватты хошаl. Там 
лопасан сютсяты тахайн шияlам хо-
рамат понlаllам, ханшман антом ус, 
хойн версайт. Мосаh хой lув рупатайl 
шияlаl. Вантаты па умасьlыяты. 

Альбина Тырлина ханшам потар

